
聖壽頌

作者：耶律鑄　元

跋

本作品收錄於《䨇溪醉隠集 (四庫全書本)/卷6》和《雙溪醉隱集/卷6》

鶴髮孤臣，拜手稽首，長跪稱觴，金液玉酒，竊比華封，祝聖人壽，天齊其長，地等其

久。有以靈壽杖為皇子壽者，輒獻頌曰：

時好古度，無患君遷。

靈壽君子，長生萬年。

〈註：孫綽子曰：「北阜有木焉，名曰時好。」《吳録�地理志》曰：「廣州有木，名

古度，不華而實。」《纂文》曰：「無患，木名也。」崔豹《古今注》曰：「此木為衆

鬼所畏，取此木為器，以厭却邪魅，故號無患。」劉欣期《交州記》曰：「君遷，樹名

也。」魏王《花木志》曰：「君遷，細如甘蕉，子如馬乳。」《前漢》服䖍注曰：「靈

壽，木名也。」《山海經》曰：「廣都之野，靈壽實華。」晉宫閣名曰「君子」，樹名

也。《廣志》曰：「君子樹似檉松。」《洛陽記》云：「光眀殿前有長生樹。」《鄴中

記》曰：「世謂西王母之長生樹。」晉宫閣名曰「萬年」，樹名也。華林園有萬年樹。

聖壽頌

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

